
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐԱՍԻԱԿԱՆ ԶԱՐԳԱՑՄԱՆ ԲԱՆԿԻ ՄԻՋԵՎ «ՈՌՈԳՄԱՆ ՀԱՄԱԿԱՐԳԵՐԻ ԱՐԴԻԱԿԱՆԱՑՈՒՄ» ԾՐԱԳՐԻ ՖԻՆԱՆՍԱՎՈՐՄԱՆ ՀԱՄԱՐ ԿԱՅՈՒՆԱՑՄԱՆ ԵՎ ԶԱՐԳԱՑՄԱՆ ԵՎՐԱՍԻԱԿԱՆ ՀԻՄՆԱԴՐԱՄԻ ՄԻՋՈՑՆԵՐԻՑ ՆԵՐԴՐՈՒՄԱՅԻՆ ՎԱՐԿԻ ՏՐԱՄԱԴՐՄԱՆ ՄԱՍԻՆ» 2015 ԹՎԱԿԱՆԻ ՀՈԿՏԵՄԲԵՐԻ 16-Ի ՀԱՄԱՁԱՅՆԱԳՐԻՆ ԿԻՑ ԼՐԱՑՈՒՑԻՉ ԹԻՎ 2 ՀԱՄԱՁԱՅՆԱԳԻՐԸ ՀԱՍՏԱՏԵԼՈՒ ՆՊԱՏԱԿԱՀԱՐՄԱՐՈՒԹՅԱՆ ՎԵՐԱԲԵՐՅԱԼ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐ


	1. ՀՀ ֆինանսների  նախարարություն

	1.  Նախագծում Հայաստանի Հանրապետության համար ֆինանսական պարտավորություններ նախատեսող՝ եկամուտների նվազեցմանը կամ ծախսերի ավելացմանը հանգեցնող դրույթներ առկա չեն:
	


	2. ՀՀ արդարադատության նախարարություն
	01.11.2022թ.
01/14.2/10752-2022

	Համաձայնագիրը չի պարունակում ՀՀ օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Համաձայնագիրը  ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն:

	3. ՀՀ արտաքին գործերի նախարարություն
	02.11.2022թ.
1111/50348-22

	§Հայաստանի Հանրապետության և Եվրասիական զարգացման բանկի միջև §Ոռոգման համակարգերի արդիականացում¦ ծրագրի ֆինանսավորման համար Կայունացման և զարգացման եվրասիական հիմնադրամի միջոցներից ներդրումային վարկի տրամադրման մասին¦ 2015 թվականի հոկտեմբերի 16-ի համաձայնագրին այսուհետ՝ Համաձայնագիր կից լրացուցիչ թիվ 2 համաձայնագիրը ստորագրվել է 2022 թվականի հոկտեմբերի 25-ին:
Համաձայնագրով նախատեսվում է Հիմանդրամի միջոցներից Հայաստանի Հանրապետությանը տրամադրել 40.000.000 քառասուն միլիոն ԱՄՆ դոլարի չափով ներդրումային վարկ՝ §Ոռոգման համակարգերի արդիականացում¦ ծրագրի ֆինանսավորման նպատակով:
Վերոնշյալ թիվ 2 լրացուցիչ համաձանագրով առաջարկվում է կատարել փոփոխություններ Համաձայնագրի թիվ 5 հավելվածի 1-ին կետի §գ¦ ենթակետում, 2-րդ կետի Մաս 4-ում, 4-րդ կետի 4.1. ենթակետում, ինչպես նաև թիվ 6 հավելվածի 2-րդ կետում՝ նպատակ ունենալով դրանց բովանդակությունը համապատասխանեցնել Ջրային կոմիտեի կողմից մշակվող ոռոգման ոլորտի զարգացման հայեցակարգերին:
Սույն թիվ 2 լրացուցիչ համաձայնագիրն ուժի մեջ է մտնում, երբ Կառավարիչը Ստացողին ծանուցում է ուղարկում այն մասին, որ ընդունել է իր համար բավարար ապացույցները՝ Ստացողի կողմից Համաձայնագրի 7-րդ հովածով սահմանված պայմանները կատարելու վերաբերյալ.
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 11-րդ հոդվածի դրույթներով՝ ՀՀ վարած արտաքին քաղաքականության տեսանկյունից՝ §Հայաստանի Հանրապետության և Եվրասիական զարգացման բանկի միջև §Ոռոգման համակարգերի արդիականացում¦ ծրագրի ֆինանսավորման համար Կայունացման և զարգացման եվրասիական հիմնադրամի միջոցներից ներդրումային վարկի տրամադրման մասին¦ 2015 թվականի հոկտեմբերի 16-ի համաձայնագրին կից լրացուցիչ թիվ 2 համաձայնագրի վավերացումը կամ հաստատումը նպատակահարմար է։ 

	Ընդունվել է  ի գիտություն: 


	4. ՀՀ տարածքային կառավարման և ենթակառուցվածքների նախարարության
	07.11.2022թ.
ԳՍ/22.1/6197-2022

	Հայտնում ենք, որ «Հայաստանի Հանրապետության և Եվրասիական զարգացման բանկի միջև «Ոռոգման համակարգերի արդիականացում» ծրագրի ֆինանսավորման համար Կայունացման և զարգացման եվրասիական հիմնադրամի միջոցներից ներդրումային վարկի տրամադրման մասին» 2015 թվականի հոկտեմբերի 16-ի համաձայնագրին կից Լրացուցիչ թիվ 2 համաձայնագրով (այսուհետ՝ Համաձայնագիր) «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։ 
	Ընդունվել է  ի գիտություն: 









